
Jurnal hagida ma’lumot

“Metodika” seriyasi — Oliy attestatsiya komissiyasi ilmiy nashrlar ro‘yxatida-
gi “O‘zbekiston: til va madaniyat” akademik jurnalining ilovasi hisoblanib, ta’lim va
tarbiya nazariyasi, til va adabiyot o‘qitish metodikasi, gumanitar fanlarni o‘qitish
sohalarini gqamrab olgan. “Metodika” seriyasida professor-o‘qituvchilar, doktorant-
lar, stajor-tadqiqotchilar, mustagqil izlanuvchilar, magistrantlarning global ta’limdagi
muammolar, til va adabiyot o‘qitishdagi innovatsion yondashuvlar, ta’lim va tarbiya
nazariyasi yo'nalishidagi ilmiy maqolalari nashr etiladi.

Jurnal bir yilda ikki marta chop etiladi.

0‘zbek, ingliz va rus tillaridagi, shuningdek, boshqa turkiy tillarda yozilgan ma-
golalar qabul gilinadi.

Jurnalda kitoblarga yozilgan taqrizlar, adabiyotlar sharhi, konferensiyalar hiso-
botlari va tadqiqot loyihalari natijalari ham e’lon qilinadi.

Mualliflar fikri tahririyat nuqtayi nazaridan farq qilishi mumkin.

“O‘zbekiston: til va madaniyat. “Metodika” seriyasi 2022-yildan nashr etila bosh-
langan.

G‘AZAL TAHLILIDA YANGICHA YONDASHUV

Intizor Jumaniyazova'

Annotatsiya

Mazkur magolada umumta’lim maktablari uchun yangi avlod darsliklarining nashr etilishi,
darsliklarda rivojlangan mamlakatlarning adabiy ta’limdagi ilg‘or tajribalariga tayanilganligi va
ularning afzal tomonlari, muammolarning yuzaga kelishi muhokama qilingan. Hozirgi paytda
g‘azal janrini o‘rganishdagi qiyinchiliklardan biri o‘qituvchilar va o‘quvchilar orasida tasavvuf
ilmini anglash va bilishdagi nugsonlarning mavjudligidir. Mumtoz lirik g‘azallarni ayrimlarida
tasavvufiy talginlar mavjud. Mazkur g‘azal tahlilida ham shuni kuzatish mumkin. Hozirgi paytda
g‘azal janrini o‘rganishdagi giyinchiliklardan biri o‘gituvchilar va o‘quvchilar orasida tasavvuf
ilmini anglash va bilishdagi nugsonlarning mavjudligidir G‘azallar tahlili va talqini borasida hat-
to olimlar orasida ham jiddiy muhokamalar davom etmoqda.

Milliy metodikamiz tarixida ifodali o‘qish, she’rlarni kuyga solib aytishga katta e’tibor beril-
gan. Chunki qo‘shiq qilib aytilgan lirik matnlar o‘quvchiga tez yetib boradi va bir umr yodida
qoladi. G‘azalga xos musiqiy ohangga o‘quvchi e’tiborini tortish Avloniydan boshlangan. Hozirgi
yangi avlod darsliklarida ham g‘azallar, kino, sahna asarlarining QR kodli variantlari joy olgan.
Mumtoz matnni tahlil gilishning samarali usullari, “Qaro ko‘zum” g‘azali tahlilida olimlarning
turlicha qarashlari, umumta’lim maktablarining 10-sinfi uchun nashr etilgan yangi adabiyot
darsligidan o‘rin olgan “Na qilay?” radifli g'azalining tahlilida “Brainstorming” (Fikr chiqarish),
“Aqlli jadval” metodidan foydalanish orqali samarali natijalarga erishish yo‘llari tahlil gilingan.
O‘quvchilar ma’'naviy va lafziy san’atlar nafosatini his gila olishlari alohida ta’kidlangan.

Kalit so‘zlar: taqte; qofiya turlari, lafziy va ma’naviy san’atlar, ifodali o‘qish, milliy metodika,
QR kod, lomakan, tasavvuf, “Brainstorming’, “Aqlli jadval’.

Kirish

O‘zbek adabiyoti tarixi namunalarini o‘rgatishda yo‘l qo‘yilayotgan kamchiliklarni belgilash,
mazkur kemtikni bartaraf etish yo‘llarini topish, ilmiy-nazariy asoslarini ishlab chigish zarur. In-
novatsion texnologiyalardan xabardorlik, o‘quvchilarning mobil qurilmalardan qulay va tezkor
foydalanishi kabi holatlar adabiyot darslarini samarali tashkil etishni talab giladi. Shuning nati-
jasida 2022—2023-yillarda umumta’lim maktablarida adabiyot darsliklarining yangi nashrlari
o‘quvchilarga taqdim etildi.

Adabiyot darsliklarning yangi nashrlarida yaratilishi Britaniya, AQSH, Germaniya singari
rivojlangan mamlakatlarning adabiy ta’limidagi ilg‘or tajribalarga tayanilganligi ma’lum bo‘ldi.
Fikrimiz isboti sifatida shuni ko‘rsatish mumkin. Ma’'lumki, darslik o‘quvchini badiiy sozning
sehrli olamiga olib kirishda, adabiyotga qiziqtirishda va adabiyot darslarini mazmunli tashkil
qilishda muhim manba bo‘lib xizmat qiladi. Yangi avlod darsliklarida mumtoz namunalariga juda
kamayib ketganini ta’kidlagan edik. Lekin 10-sinf adabiyot darsligida mumtoz adabiyot namu-
nalari boshqa yangi adabiyot darsliklariga qaraganda nisbatan keng o'rin ajratilgan. Shu o‘rin-
da 2022—2023-0‘quv yili adabiyot fani, xususan, mumtoz adabiyot namunalarining o‘qitilishiga
gancha soat ajratilgani va o‘rganilishini tahlil qilish magsadga muvofiq.

! Jumaniyozova Intizor Atabekovna — Alisher Navoiy nomidagi Toshkent davlat o‘zbek tili va adabiyoti univer-
sitetining “Masofaviy ta’'lim” kafedrasi o‘qituvchisi

Ne [Mavzular Soati

1 O‘zbek adabiyoti tarixi. VII asrdan XIV asrning birinchi yarmiga- | 1
cha.

2 Yusuf Xos Hojib."Qutadg‘u bilig”. Tarixiy davr. Muallif haqida. 1
“Qutadg‘u bilig” asari. Asar tili. Asar matni bilan ishlash

3 Yusuf Xos Hojib. “Qutadg‘u bilig”. Loyiha 1

4 0‘zbek mumtoz adabiyoti: XIV asrdan XIX asrning birinchi yarmi- | 1
gacha.

5 Alisher Navoiy. “Xamsa”: “Saddi Iskandariy” dostoni 1

6 Alisher Navoiy. “Saddi Iskandariy” Asar matni bilan ishlash 1

7 Alisher Navoiy. “Saddi Iskandariy” Asar matni bilan ishlash 1

8 Alisher Navoiy haqidagi bilimlarni umumlashtirish 1

9 Boborahim Mashrab: muallif hagida ma’lumot. Tasavvuf haqgida | 1
tushuncha

10 | Ogahiy. Lirika. Tarixiy davr. Muallif hagida ma’lumot 1

11 |Ogahiy. “Ohista-ohista” va “Ustina” g‘azallari tahlili. She’riy san’at- | 1
lar

12 | Ogahiy. “Bo‘lmasa bo‘lmasun netay” va “Navro‘z bo‘lsin” g‘azallari | 1
tahlili. Tuyuq

13 | 0‘zbek mumtoz adabiyotida ayollar. Umumlashtiruvchi kirish |1
darsi

14 | Anbar Otin. “Risolayi falsafayi siyohon”. Muallif hayoti va faoliyati. | 1
Asarning yozilish tarixi

15 | Anbar Otin. “Risolayi falsafayi siyohon”. Asar matni bilan ishlash

16 | Anbar Otin. “Risolayi falsafayi siyohon”. Loyiha

17 | XIX asr ikkinchi yarmi — XX asr boshlari o‘zbek adabiyoti. Umum- | 1
lashtiruvchi kirish darsi

18 |Muhammad Aminxo‘ja Muqimiy. Lirika. Hajviyot. “Toleim” va|1
“Navbahor” g‘azallari tahlili

19 | Muhammad Aminxo‘ja Muqimiy. “Saylov”, “Sayohatnoma”. Satira

20 | Muhammad Aminxo‘ja Muqimiy. Loyiha

21 |“O'rtar” g‘azali tahlili. She’riy san’atlar

22 | “Sig'mamdur”, “Na qilay” g‘azallari tahlili. Loyiha 1

Ko‘rinadiki, darslikda XVII asr o‘rtalari — XVIII asr boshlaridagi tarixiy davr, Boborahim

Mashrabning hayoti va ijodi, tasavvuf ilmi hagida ham ma’lumot o‘rin olgan. Xususan, ozbek ada-

”» o«

biyoti tarixining yetuk namoyandasi Mashrab galamiga mansub bo‘lgan “O‘rtar”, “Sig'mamdur”,
"Na qilay”“Meni yo‘qlar kishim bormu?”, “Onam” singari g‘azallari, lafziy va ma’naviy san’atlar
bo‘lmish tanosib, tazod, talmeh, kitobat, istihroj, tashxis haqidagi nazariy ma’lumotlar keltiril-
gan. Oldingi darsliklarning afzal tomoni shundaki, lirik janrlar ostida tabdil varianti keltirilar edi.
Yangi darslikda g‘azallar tahliliga e’tibor qaratilmagan. G‘azallarning sharhi va tabdili berilma-
gani bir o‘rinda ijobiy holat sifatida baholanishi mumkin. Ya'niki, adabiyot darslarida matn bilan
ishlayotgan o‘quvchilar mustaqil va kreativ fikrlashga majbur bo‘ladi, o'z ustida ko‘proq ishlab,
so‘z boyligini oshiradi, lug‘at va izohlarni tushunishga harakat giladi. Ikkinchi tomonini inobatga
olsak, namuna uchun bitta g‘azalning sharhi: mavzu, g'oya, taqte, qofiya turlari va radifi, lafziy va

G‘azal tahlilida yangicha yondashuv

ma’'naviy san’atlarning muallif tomonidan nima maqsadda qo‘llanilganligi yoritib berilishi lozim
edi, nazarimda. Mumtoz matnni tahlil qilishda nafagat o‘quvchilar, o‘qituvchilarda ham biroz
tushunmovchiliklar kuzatiladi. Fikrimcha, darslikda namuna sifatida biror mumtoz matnning
tahlil gilingan varianti berilsa magsadga muvofiq bo‘lar edi. Chunki mumtoz she’riyatning asl
mantiqiy mazmunini to‘g‘ri tahlil gilsakkina barkamol insonni tarbiyalashdek mas’uliyatli vazi-
fani amalga oshiramiz.

She’riyat inson ruhiyatiga ta’sir etadi, uning qalbini tarbiyalashga xizmat qiladi. She’riyatni
o‘quvchilar hissiyotiga singdirish o‘qituvchidan juda katta mahorat talab giladi. Mumtoz matnlar-
ni to‘g'ri tahlil qgilish ham juda katta samara beradi. G‘azallar tahlilida she’riy vazn ham e’tibor-
dan chetda qolmasligi shart. [Toxliyev, 2012: 84.]. “Har kimning she’r ta’bi mustahkam, so‘zlari
esa ravon bo‘lsa, she’r ilmini o‘rganishga, aruz o‘qishga kirishadi”. [Boltaboyev, 2008: 35]. Dar-
haqgiqat, she’riyatni to‘g‘ri anglash uchun vaznlar haqida tushuncha hosil qilish lozim. Vaznlarni
ajrata olmagan o‘quvchi lirik asarlar mohiyatini anglay olmaydi. “Bizningcha, darsliklarda g‘azal
matnini tegishli vaznlarga solingan holda-taqtelarga ajratib berish amaliyotinini joriy etish maq-
sadga muvofiq. Ana shunda zamonaviy o‘quvchida mumtoz ritm va ifoda tarzidan bahramand
bo‘lish imkoni paydo bo‘ladi”. [Toxliyeva, 2023: 4.]. Mumtoz matnlarni ifodali va ritmlarga solib
o‘qishni o‘rgangan o‘quvchi matn nafosatini yurakdan his qiladi. Ifodali o‘qishning ham juda ko‘p
ko‘rinishlari mavjud. Buni juda ko‘plab olimlarimiz ta’kidlab o‘tganlar. Jumladan, milliy meto-
dikamiz rivojiga alohida hissa qo‘shgan ilk pedagog A.Avloniy “Maktab va Guliston” darsligida
adabiy asarlarni ifodali o‘qishning yakka va ko‘pchilik bo‘lib o‘qish, ifodali o‘qish, dialog, drama
holiga keltirish turlarini ko‘rsatadi.

Avloniy “Adabiyot” kitobining I juz’ida bolalar aruz vaznida yozilgan she’rlar bilan tanishti-
radi. Masalan,”Bo‘lak” radifli she’rni o‘rganishdan oldin bolalar uning mazmuni bilan tanishadi-
lar, so‘ngra “foilotun, foilotun, foilotun” bahrini o‘qishni o‘rganadilar.

Avloniy “Adabiyot” kitobining II juz’'ida ham aruz vaznida yozilgan she’rlarni o‘qish yo‘lla-
rini ko‘rsatdi. U xor bilan o‘qishga alohida e’tibor bergan va o'z she’rlarini xalq ashulalari kuyiga
uyg‘unlashtiradi. Demak, milliy metodikamiz tarixida ifodali o‘qish, she’rlarni kuyga solib aytish-
ga katta e’tibor berilgan. Chunki qo‘shiq qilib aytilgan lirik matnlar o‘quvchiga tez yetib boradi va
bir umr yodida qoladi. G‘azalga xos musiqiy ohangga o‘quvchi e’tiborini tortish Avloniydan bosh-
langan. Hozirgi yangi avlod darsliklarida ham g‘azallar, kino, sahna asarlarining QR kodli vari-
antlari joy olgan. O‘quvchilar bo‘sh paytlarida bemalol telefon orqali barcha asarlar bilan tani-
shish imkoniyatiga ega bo‘ladi. Globallashuv jarayonida o‘quvchilar dunyoqarashini kengaytirish,
adabiy-estetik olamini boyitishda bunday usullarning amaliy natijasi keng. Adabiyot darslarini
bunday tashkil etish fanlararo integratsiyani vujudga keltiradi.

Ma'lumki, adabiyot darsliklariga kiritilgan eng yetakchi janr g‘azaldir. G‘azalni tahlil qilish,
o‘quvchilarga to‘g'ri yondashuvlar asosida tushuntirish juda murakkab hodisa. G‘azallar tahlilida
necha yillardan beri bahs-munozaralar, turlicha yondashuvlar davom etmoqda. Masalan, Alisher
Navoiyning “Qaro ko‘zum” g‘azali bir necha yillar umumta’lim maktab dasturlaridan o‘rin olib
kelgan. Mazkur g‘azal ilmda eng ko‘p va har tomonlama chuqur tadqiq etilgan g‘azallardan biridir.
Adabiyotshunos, navoiyshunos olim Nusratulla Jumaxo‘ja g‘azal tahliliga oid “Qaro ko‘zim...
g‘azali tadqiqi” nomli kitob yozgan. “Qaro ko‘zim...” g‘azali tadqiqi” kitobida zabardast, ustoz
olimlar Abduqgodir Hayitmetov, Alibek Rustamov, G‘'ulom Karimov, Ismatulla Abdullayev, Najmid-
din Komilov, Ibrohim Hagqqulov, Nusratulla Jumaxo‘ja, Omonulla Madayev, Boybo‘ta Do‘stqorayeyv,
Vahob Rahmonov, Sultonmurod Olimov, hatto atoqli shoir Erkin Vohidovlarning ilmiy tadqiqot,
tahlil, talgin va bahs-munozaralari orin olgan. Bizga ma’lumki, “Qaro ko‘zum” g‘azali ancha yil-
lar umumta’lim maktablarining adabiyot darsliklaridan tushmay kelgan turlicha talqgin qilingan.
10-sinf “O‘zbek adabiyoti” darsligida (1999-yil, 82-93-bet), 8-sinf “Adabiyot” darslik-majmuasi-
dagi Sultonmurod Olimov talqinlari (2006-yil 123-125-bet), 8-sinf “O‘zbek adabiyoti” darslik maj-
muasida berilgan Vahob Rahmonov sharhi (1997-yil, 38-39-betlar) shular jumlasidandir. G‘azal
tahlillarining xronologiyasiga nazar solsak, birinchi tahliliy maqola filologiya fanlari nomzodi Is-
matulla Abdullayev tomonidan 1975-yil 22-oktyabrda “Toshkent oqshomi” gazetasida “Mashhur

g‘azallar tahlili” ruknlari chop etilgan va hanuz tahlil jarayoni to‘xtagan emas. Shu hisobdan kelib
chigsak, “Qaro kozum...” g‘azali tahlili 45 yillik tarixga ega. Navoiyning bu g‘azali yirik olimlar to-
monidan naqd 45 yil tahlil etilsa-yu, muhokama nihoyasiga yetmasa-ya?! Bu hayratomuz hodisa
emasmi?!” [XKymaxyxa, 2021:60].

Mazkur kitob misolida g‘azal tahlili juda murakkab hodisalardan biri ekanligi oydinlashadi,
har bir adabiyot muxlisi, ona tili va adabiyot fani o‘qituvchisini sergak bo‘lishga undaydi. “Mum-
toz she’riyat mazmun-mobhiyati, nafosati ruhiy ozuqa ekanligi tushuntirilib, o‘quvchilar qalbiga
singdirilar ekan, g‘azal, ruboiy, doston, xullas, adabiy turning qaysi janriga aloqador asar bo‘lishi-
dan gat’iy nazar har birini 0z vazni ohangi g‘azal mazmun va g'oyasidan kelib chiqib o‘qish,
mutolaasi ganday bo‘lishi hagida ham ta’lim berib borish lozim.

Bu tani xokini-yu ruhi ravonni na qgilay?!
Bo‘lmasa qoshimda jonona, bu jonni na gilay?!
Yorsiz ham bodasiz Makkaga bormoq ne kerak?!
Ibrohimdin qolg‘on ul eski do‘’konni na qilay?!
Urayinmu boshima sakkiz behisht-u do‘zaxin,
Bo‘lmasa vasli menga, ikki jahonni na qilay?!
Arshning kungurasin ustiga qo‘'ydum oyog'‘im,
Lomakondin joy olibman, bu makonni na gilay?!
Zarraye nuri quyoshdek bu jahon ichra tamom
Oshkoro bo‘lmasa, sirri nihonni na gilay?!

Bir Xudodin o‘zgasi barcha g‘alatdur, Mashrabo,
Gul agar bo‘lsa qo‘lumda, ul tikonni na gilay?!

10-sinf darsligidagi mazkur g‘azal matnida va tushunarsiz so‘zlarni anglash uchun yordam
tariqasida lug‘ati berilgan. Ular quyidagicha:

So‘zlar Izohi
xok tuproq
ruhi ravon inson ruhi
boda may
behisht jannat
zarraye bir zarra
nihon yashirin

So‘ngra gisgacha izoh va uchta savol berilgan.

1. G'azalning asosiy g‘oyasi nimadan iborat?

2. Har bir misra oxiridagi ritorik savol ganday vazifa bajarmoqda?

3. G'azalda qaysi she’riy san’atlar qo‘llangan?

Quyidagi g‘azallarni mustaqil tahlil qiling. Tahlil jarayonida lug‘atlar, ensiklopediyalar va
boshqa kerakli manbalarga murojaat qiling.

Darslikda keltirilgan ushbu savollarda umumiylik mavjud bo‘lib, o‘quvchilarning tafakku-
ri va tasavvurini kengaytirishga xizmat gilmaydi. G‘azalning asl mazmun-mohiyatini ochib bera
olmaydi. G‘azallarni tahlil gilishdan maqgsad o‘quvchilarga yuzaki bilim berish emas, ularning
qalbiga ta’sir ko‘rsatish, mavzuni hayotiy bilim va ko‘nikmalar bilan uyg‘unlashtirish, jamiyat-
ga barkamol, barcha insoniy fazilatlarga ega shaxsni tarbiyalab berishdir. Metodist Z. Mirzayeva
ta’kidlaganidek, “.savol va topshiriglar o‘quvchilarni asarga qiziqtirishi, asar mazmunini tu-
shunishga tayyorlashi, badiiy matnni tushunish — tahlil qilishga, mustaqil fikrlashga, badiiy asar
ustidaa chuqur mushohada yuritishga, adabiyotni san’atning boshqa turlari, boshqa fanlar va
o‘quvchi hayoti bilan aloqasini ta'minlash, o‘quvchida og‘zaki va yozma nutqni, ijodiy qobiliyatni
rivojlantirishga qaratilganligi bilan o‘ziga xos ahamiyat kasb etadi” [Mirzayeva, Jalilov, 2020:18.].

Mumtoz lirik g‘azallarni ayrimlarida tasavvufiy talginlar mavjud. Mazkur g‘azal tahlilida

ham shuni kuzatish mumkin. Hozirgi paytda g‘azal janrini o‘rganishdagi giyinchiliklardan biri
o‘gituvchilar va o‘quvchilar orasida tasavvuf ilmini anglash va bilishdagi nugsonlarning mavjud-
ligidir. G‘azallar tahlili va talqini borasida hatto olimlar orasida ham jiddiy muhokamalar davom
etmoqda.

Brainstorming (Fikr chigarish) metodidan foydalangan holda g‘azalni muammoli tah-
lil qgilishda foydalanish sinfda o‘quvchilarni matn ustida ishlashda yaxshi natija beradi. Mazkur
metod 1930-yillarda William Bill Gordon, Alex Osborn va Glaude Sannon kabi reklama sohasida
faoliyat yuritadigan shaxslar tomonidan yaratilgan va reklama muhiti bo‘ylab paydo bo‘ldi. O‘zga-
rishlarni qabul qilish, yangiliklarni yaratish va ijodiy maslahatlarni jamoa o‘rtasida qo‘llashda
ishlatilgan. Bunda o‘quvchi va talabalarning darslarda yangi va innovatsion fikrlarni ayta olishi
muhim bo‘lgan. Ta’lim sohasida bu usuldan foydalanish juda katta ijobiy natijalarga olib keldi.
Brainstorming metodologiyasi yoKki fikr yig‘ilishi, yangi va innovatsion idealarni, yechimlarni
yoki hal qilishlarni qo‘llash uchun guruhda qiziqarli fikrlar va mulohazalar yig‘ish usulidir. Gu-
ruh a’'zolari qo‘llanma yoki masala bo‘yicha yechimlarini topish uchun ko‘rsatkich belgilanadi.
O‘quvchilar o'z fikrlarini ifodalaydi va boshqa guruh a’zolarining fikrlariga quloq soladilar. Bu
metodning asosiy maqgsadi innovatsion, yangi va qiziqarli idealar yaratish va yechimlarini topish-
ni ta'minlashdir. Brainstorming (Fikr chigarish) usulining afzalliklari:

O‘quvchilar biror mavzuni yoki asar ustida fikrlarini, tasavvurlarini va o‘ylarini batafsil-
roq o‘zlaridan chiqarishadi. Bu usul o’zbek adabiyoti mavzulari ustida o‘quvchilarning o‘ylash
va fikrlashga yordam beradi. Bizga ma’lumki, yangi avlod darsliklarida mumtoz namunalarning
ko‘pchiligi tabdil va nasriy parchalarga ega emas. Bunda asosiy yuk o‘qituvchi va o‘quvchiga
orttiriladi. O‘quvchilarni ko‘proq o‘ylashga va mulohaza qilishga majbur qiladi. O‘gituvchi esa
mavzudan chetga chigmagan holda matnlarni to‘g‘ri izohlashga harakat qilishi zarur.

Dars jarayonida “Na qilay” radifli g‘azalni o‘rganishda Brainstorming (Fikr chiqarish)
metodidan foydalanish orqali samarali natijalarga erishildi. Bu metod guruhlar o‘rtasida yoki
individual ko‘rinisgda ham namoyon bo‘ladi. Darsda har bir o‘quvchilar o‘rtasida ham mazkur
metod qo‘llanildi va ijobiy natijalarga erishildi Bizga ma’lumki, Abdulla Qodiriy ijod maktabida
har tomonlama ijodkor va oz mustaqil fikriga ega o‘quvchilar ta’'lim olishadi. Darsni boshlash-
dan oldin g‘azal o‘qituvchi tomonidan ifodali o‘giladi. O‘quvchilar tinglash jarayonida bir payt-
ning o‘zida g‘azal matni ohangi bilan tanishadi va o‘zlari ifodali o‘qishga harakat qiladi. Dastlab
g‘azal o'qituvchi tomonidan ifodali o‘qib beriladi. Bunda tayyor audio tagdim etish ham mumkin.
G‘azalni yuzaki emas, undagi botiniy ma’'nolarni va nozik jihatlarini ziyraklik bilan ilg‘ay olish
o‘quvchidan katta mahorat talab qiladi. Mashrabning “Na qilay” radifli olti baytdan, 12 misradan
iborat. G‘azalning maqta’si “Bu tani xokini-yu ruhi ravonni na qilay?!” misrasi bilan boshlanadi.
Magqtasi “Bir Xudodin o‘zgasi barcha g‘alatdur, Mashrabo,” misralari bilan yakunlanadi. G‘azalni
tahlil qilish o‘quvchilarga yuklatiladi. Har bir bayt o‘quvchilarga bo‘lib beriladi, berilgan baytlar
haqgida o‘quvchilar o'z fikrlarini bayon etishlari lozim bo‘ladi.

1-0‘quvchi:

Bu tani xokini-yu ruhi ravonni na qilay?!

Bo‘lmasa qoshimda jonona, bu jonni na qgilay?!

Ushbu g‘azal so‘fiyona ruhda yaratilgan. Xok — tuproq. Ruh — insonning ruhi. Biz insonlar
tuproqdan yaratilganmiz va tuproqqa qaytamiz. Demak, shoirga tuproqdan bo‘lgan tan ham, ruh
ham kerak emas. Uning qalbidagi Allohga, ya'ni yorga bo‘lgan muhabbat shu qadar kuchli, unga
yordan boshqa narsani qabul gilmaydi.

2-0‘quvchi:

Yorsiz ham bodasiz Makkaga bormoq ne kerak?!

Ibrohimdin qolg‘on ul eski do‘konni na gilay?!

Mumtoz adabiyotda qo‘llanadigan majoziy obrazlarni o‘quvchilarga to‘g‘ri anglatish lozim.
Yor deganda Alloh, boda esa ishq ma’'nosini anglatadi. Makkaga — Allohning uyi sifatida tavof
qilgani boriladi. Bu muqgaddas joyga borish uchun juda katta tayyorgarlik ko'rish kerak. Avvalo,
qalbni tozalash, nafsni tiyish, ezgu fazilatlar sohibi bo‘lish, haqiqiy ishqga ega bo‘lish orqali bu

ziyoratni amalga oshirish mumkin. Demak, qalbida haqiqiy ishqi bo‘lmagan inson bu magomga
erisha olmaydi. Ishgsiz, qalbida muhabbat bolmasdan Ollohga yaqginlashib bo‘lmaydi. Shuning
uchun ham Ka’'bani “Ibrohimdan qolgan eski do’kon” deya ta’riflamoqda. Ibrohim alayhissalom
Makkaga oz o‘g‘li Ismoilni olib kelganda Alloh unga Ka’ba poydevorini tiklashni buyurgan. Ibro-
him alayhissalom bu amrni bajargan va Baytulloh musulmonlar uchun ziyorati ibodat hisobla-
nadigan muqaddas joyga aylangan.

3-0‘quvchi:

Urayinmu boshima sakkiz behisht-u do‘zaxin,

Bo‘lmasa vasli menga, ikki jahonni na gilay?!

“Chinakam so‘fiyga xos jihatlar g‘azalning ayni shu misralarida yaqqol namoyon bo‘ladi.
Oddiy kishining Allohga muhabbati, undan qo‘rquvi tagida jannatga yetishish magsadi turadi.
Mutasavvuf uchun bunday maqsad ta’'magirlik hisoblanadi. So‘fiy Yaratganning jamoliga yeti-
shishnigina o‘ylaydi. Unga Yaratganga muhabbat sababli jannatga erishish va do‘zaxdan qutulib
qolishni niyat qilish — uyat. Chunki go‘’yo muhabbat uchun haq talab gilganga o‘xshab qoladi.
Chin ishq beg‘araz bo‘lmog'i kerak”[Qosimov, Toxliyev, Yo‘ldoshev, 2004: 300.].

Har bir g'azalning shoh bayti mavjud. Shohbaytlar maqta’dan oldin keladi. Lekin maz-
kur g‘azalda shohbayt maqta’dan oldin kelmagan. Bizning qarashimiz bo‘yicha mana shu bayt
shohbayt hisoblanadi. Chunki shohbaytlarda fikrning gaymog'i beriladi.

4-0‘quvchi:

Arshning kungurasin ustiga qo‘ydum oyog‘im,

Lomakondin joy olibman, bu makonni na qilay?!

Bizga ma’lumki, Mashrab bu dunyoning, ya'ni o‘zi yashagan muhitiga daxldor odam bo‘lma-
gan. Bu inson ilohiyat odami bo‘lgan. U darajasi ham, o‘y-xayollari ham, gqarashlari ham, fikrlari
ham yuqori darajada bo‘lgan. Arsh degani osmondan ham baland joy arshi a’lo deyiladi. Man
o‘sha arshga oyog‘imni qo‘ydim, deyapti. Lomakon — makonsizlik. Alloh makondan tashqarida,
U yaratgan barcha mavjudotlar esa makonda mavjuddir. Bu dunyoda yaratilgan har bir moddiy
narsa makonda yaratilgan va gaysidir zamonga aloqador. Makonsizlik esa fagat Ollohga xos. Bar-
cha moddiy narsalar foniydir. Lomakonlik esa boqiy. Man Ollohning muhabbati bilan lomakon-
dan joy olgan ekanman, bu foniy dunyo nimaga kerak, degan fikrlar aytilgan. Ollohning oshiqlari
Ollohga yetishmoq uchun ayrim insonlar hech qanday moddiyat kerak emasligini ta’kidlaydilar,
Yorsiz bu Olloh, boda bu — ishq qalbimda Ollohga bo‘lgan ishq bo‘lmas ekan, Makkaga borish-
ning qanday ahamiyati bor.

5-0‘quvchi:

Zarraye nuri quyoshdek bu jahon ichra tamom

Oshkoro bo‘lmasa, sirri nihonni na gilay?!

Koinotda yer kurrasining o‘zi bir nuqtadek o‘sha nuqtaning ichida inson bir zarradek ekan,
Ollohga oshiq bo‘lganlar hech qanday moddiyatga qizigmaydilar, bu dunyodan uziladilar. Ular
faqgat Olloh ishqi bilan yashaydilar.

Asar maqta’sida bu fikr ochiq va aniq aytiladi.

Bir Xudodin o‘zgasi barcha g‘alatdur, Mashrabo,

Gul agar bo‘lsa qo‘lumda, ul tikonni na qilay?!

G‘azal shu tarzda o‘quvchilarga to‘g‘ri va aniq tahlil qilib berilishda o‘qituvchi ham, albat-
ta, yordam beradi, chunki o‘quvchilar g‘azalning tasavvufiy ma’nolarini tahlil qilishda biroz qi-
yinchiliklarga duch Kkelishlari, tabiiy. O‘quvchilarga mumtoz matnni tuhuntirishda tasavvufiy
bilimlarni o‘rgatish muhim. Toki bu yol orgali O‘quvchilar qalbida chinakam ezgu fazilatlar
shakllantiriladi.

G‘azalni yanada aniq ravshan va “Aqlli jadval” zamonaviy usulida quyidagicha tahlil qilib
berish mumkin.

1. | G'azalning mavzusi Ishq
G‘azalning g‘oyasi Yorga, ya'ni Allohga bo‘lgan kuchli muhabbatning
aks etishi
3. [ Qofiyasi Ravonni, jonni, do‘konni, jahonni, makonni, nihon-
ni, tikonni,
4. | Radifi Na qilay?
3. |Bahri Ramal
4. | Taqte’si -V-- -V-- -V-- -V-
5. | She’riy san’atlari: Xokini-yu ruhi ravonni, yorsiz ham bodasiz, be-
hisht-u do‘zaxin
Ta'did
6. |Talmeh Makkaga
Talmeh va istiora Ibrohimdin golg‘on ul eski do‘’konni
7. | Mubolag‘a Arshning kungurasin ustiga qo‘ydum oyog‘im, Lo-
makondin joy olibman
8. | Tashbeh Zarraye nuri quyoshdek
9. [Tanosib va istiora Gul agar bo‘lsa go‘lumda, ul tikonni

G‘azal tahlilida nazariy tushunchalarga ham ko‘proq e’tibor qaratish kerak. O‘quvchilar
ma’'naviy va lafziy san’atlar nafosatini his qila olishlari katta ahamiyatga ega. Bizga ma’lumki,
umumta’lim maktab va ijod, ixtisoslashgan maktablarning dasturlarida vazn va qofiyalarning
murakkab tomonlarini o‘rganishga soat ajratilmagan. Adabiyotshunos olim Toxta Boboyevning
quyidagi fikrlari ayni shu masalaga bag'ishlangan, nazarimda: “Hozirgi dasturda qofiya ilmi va
poetik sintaksis butunlay unutilgan. 0‘zbek she’riyatida 300 dan ortiq badiiy (she’r) san’atlar
go‘llanilgani holda fagat tazod, husni ta’lil, radd ul-matla’ eslatilgan xolos... Dasturda maxsus tas-
vir vositalari ham o‘ta kambag‘al ko‘rinadi... Achinarli tomoni shundaki, dasturda adabiy-nazariy
tushunchalar, shu jumladan, she’r ilmi masalalarini o‘rganishga bir soat ham ajratilmagan”[
Boboes, 1997: 32.].

Adabiyot darslarida mumtoz matnlarni to‘g‘ri tahlil gila olish, ulardagi she’riy san’atlarni
ilg‘ay olish juda muhim. Mumtoz adiblarimizning noyob durdonalari hisoblangan she’rlar buyuk
adiblarimiz tomonidan turlicha sharhlanib kelingan. Bu esa avlodlarimizning ta’lim-tarbiyasida
katta ahamiyat kasb etgan.

Darhagqiqat, hozirgi darsliklarda nazariy ma’lumotlarning tobora kamayib borayotganiga
guvoh bo‘lamiz. Adabiyot fani uchun tuzilgan dasturlarda badiiy san’atlarni o‘rganishga ham soat
ajratilishi muhim hisoblanadi. “Badiiy asar, jumladan, g‘azalni sharhlashning o‘z talablari bor. Av-
valo shuni aytish kerakki, sharh, hamma vaqt asarning o‘zini anglash uchun yordamchi vosita, u
hech gachon shoir asarining o‘rnini bosa olmaydi. Sharhning bosh maqgsadi, ta’kidlaganimizdek,
asarning (jumladan) g‘azalning qiyin iboralari, ko‘p ma’noli murakkab o‘rinlarini soddaroq qilib
tushuntirishdir. Shunday bo‘lgach, gqadimgi sharhlarda ko‘proq istilohlar, tasavvufiy-irfoniy
iboralarning mag‘zini chaqishga e’tibor qilingan”[Komunos, 2012: 4.].

Najmiddin Komilovning “Ma’nolar olamiga safar” kitobida g‘azal janrini sharhlab tushunti-
rishdagi quyidagi usullarga alohida e’tibor qaratilgan. Asar tilidagi hozirgi kitobxonga tushunili-
shi qiyin so‘zlar lug‘atini berish;

1. Baytlarning nasriy bayonini taqdim etish;

2. G'azalning umumiy mazmun-ma’'nosi, badiiy xususiyatlari ustida mulohaza yuritish”.

Bundan tashqari olim g‘azal xususiyatlari va g‘azalni o‘qish, undagi so‘zlarni talaffuz etish
hagida ham maxsus to‘xtaladi: “G‘azaldagi ma'nolarni tushunish bilan birga g‘azalni o'z vaz-
ni-ohangi bilan o‘qish, talaffuz etish ham juda muhimligini, har bir g‘azal o'z vazni bilan o‘qil-
masa, undagi ma’nolar yorqin va ta’sirchan chigmasligini, bitta so‘zgina emas, bitta tovush yoki
go‘shimcha noto‘g'ri talaffuz etilsa, ohangiga tushmasa, butun asarning ohori to‘kilishi, g‘alizlik
va dag‘allik yuz berishi lozimligini ta’kidlab o‘tadi [Komumnos, 2012: 7].

Mumtoz matnlarni, ayniqgsa, g‘azallarni ifodali qilib vaznga solib talaffuz etish juda muhim.
Agar matndagi bir tovushga zavol yetsa, noto‘g'ri o‘qilsa, misralardagi ma’'no-mazmun ta’sirchan
chigmaydi, nafislik yo‘qoladi. Shuning uchun ham o‘quvchilarga to‘g‘ri talaffuzni tushuntirishimiz
ahamiyatga ega.

A NEW APPROACH TO GHAZAL ANALYSIS

Abstract

This article discusses the publication of new generation textbooks for general education
schools, reliance on advanced experiences of developed countries in literary education in the
textbooks, their advantages, and the occurrence of problems. Currently, one of the difficulties
in studying the ghazal genre is the existence of defects in the understanding and knowledge
of Sufism among teachers and students. Some of the classic lyrical ghazals have mystical inter-
pretations. This can be observed in the analysis of this ghazal. Currently, one of the difficulties
in studying the genre of ghazals is the lack of understanding and knowledge of Sufism among
teachers and students. There are serious discussions even among scientists about the analysis
and interpretation of ghazals.

In the history of our national methodology, great attention has been paid to expressive
reading and reciting poems. Because the lyrical texts sung in song quickly reach the reader and
remain in his memory for a lifetime. Avloni began to attract the reader’s attention to the musical
tone characteristic of ghazal. The current new generation textbooks also include QR code ver-
sions of ghazals, films, and stage works. Effective methods of analyzing a classic text, different
views of scholars on the analysis of the ghazal «Black Eye», «What to do?» from the new literature
textbook published for the 10th grade of secondary schools. in the analysis of Radifli’s ghazal,
the ways to achieve effective results by using the «Brainstorming» (Thinking) and «Smart table»
methods were analyzed. It is emphasized that students can feel the elegance of spiritual and ver-
bal arts.

Key words: taqte, types of rhyme, verbal and spiritual arts, expressive reading, national
methodology, QR code, lomakan, mysticism, «Brainstorming», «Smart table».

